
LEASUITHE

Iarrann an Coiste um Rialú Buiséadach ar an gCoiste um Shaoirsí Sibhialta, um Cheartas agus 
um Ghnóthaí Baile, mar an coiste atá freagrach, an méid seo a leanas a chur i gcuntas:

Leasú 1

Togra le haghaidh Treorach
Airteagal 2 – mír 1 – pointe 1

Téacs arna mholadh ag an gCoimisiún Leasú

1. le ‘cosc an éillithe’ tagraítear do 
bhrath agus díothú chúiseanna agus dhálaí 
an éillithe, trí chóras beart iomchuí a 
fhorbairt agus a chur chun feidhme, mar 
aon le díspreagadh ó ghníomhartha a 
bhaineann leis an éilliú.

1. le ‘cosc an éillithe’ tagraítear do 
bhrath agus díothú chúiseanna agus dhálaí 
an éillithe, trí chóras beart iomchuí agus 
uirlisí riachtanacha a fhorbairt agus a chur 
chun feidhme, mar aon le díspreagadh ó 
ghníomhartha a bhaineann leis an éilliú.

Leasú 2

Togra le haghaidh Treorach
Airteagal 2 – mír 1 – pointe 1 a (nua)

Téacs arna mholadh ag an gCoimisiún Leasú

1 a. le ‘coireanna airgeadais agus 
eacnamaíocha’ tagraítear do 
ghníomhaíochtaí neamhdhleathacha arna 
ndéanamh ag duine aonair nó ag grúpa 
daoine aonair ón tsochaí shibhialta nó 
acu siúd ag a bhfuil cuntasacht 
pholaitiúil nó riaracháin acu, chun 
gnóchan eacnamaíoch nó gairmiúil nó 
tionchar polaitiúil a fháil agus folaíonn 
sé, inter alia, éilliú, míleithreasú, calaois, 
comhéigean, claonpháirteachas, bac, 
sciúradh airgid agus maoiniú 
sceimhlitheoireachta, lena n-áirítear 
nuair a dhéantar difear leis na coireanna 
sin do leasanna airgeadais an Aontais;

Leasú 3

Togra le haghaidh Treorach

Airteagal 2 – mír 1 – pointe 1 b (nua)

Téacs arna mholadh ag an gCoimisiún Leasú

1b. le ‘finíochas’ nó ‘cairdeas fabhair’ 
tagraítear don chleachtas ina dtugann 
oifigeach poiblí cóir fhabhrach do bhaill 
teaghlaigh, do chairde nó do chomhlaigh, 
trí rochtain ar phoist phoiblí nó ar 
sheirbhísí poiblí a shrianadh nó trí 
acmhainní airgeadais atá faoina rialú a 
shrianadh ar fhoras a cheangail/a 
ceangail phearsanta nó pholaitiúla 
amháin;

Leasú 4

Togra le haghaidh Treorach
Airteagal 2 – mír 1 – pointe 2

Téacs arna mholadh ag an gCoimisiún Leasú

2. ciallaíonn ‘maoin’ cistí nó 
sócmhainní de chineál ar bith, bídís 
corprach nó neamhchorprach, sochorraithe 
nó dochorraithe, inláimhsithe nó 
doláimhsithe, agus doiciméid dlí nó 
ionstraimí dlí i bhfoirm ar bith, lena n-
áirítear foirm leictreonach nó foirm 
dhigiteach, lena bhfianaítear teideal ar na 
sócmhainní sin, nó leas iontu.

2. ciallaíonn ‘maoin’ cistí nó 
sócmhainní de chineál ar bith, lena n-
áirítear cripteashócmhainní, bídís 
corprach nó neamhchorprach, sochorraithe 
nó dochorraithe, inláimhsithe nó 
doláimhsithe, agus doiciméid dlí nó 
ionstraimí dlí i bhfoirm ar bith, lena n-
áirítear foirm leictreonach nó foirm 
dhigiteach, lena bhfianaítear teideal ar na 
sócmhainní sin, nó leas iontu.

Leasú 5

Togra le haghaidh Treorach
Airteagal 2 – mír 1 – pointe 3 – pointe b a (nua)

Téacs arna mholadh ag an gCoimisiún Leasú

(ba) aon duine eile a sanntar feidhm 
seirbhíse poiblí dó nó di agus a 
fheidhmíonn feidhm seirbhíse poiblí i 
ndáil le cur chun feidhme bhuiséad an 
Aontais.

Leasú 6

Togra le haghaidh Treorach
Airteagal 2 – mír 1 – pointe 5

Téacs arna mholadh ag an gCoimisiún Leasú

5. ciallaíonn ‘oifigeach náisiúnta’ aon 
duine atá i seilbh oifig feidhmiúcháin, 
riaracháin nó bhreithiúnach ar an leibhéal 
náisiúnta, réigiúnach nó áitiúil, cé acu atá 
nó nach bhfuil sé ceaptha nó tofa, cé acu 
atá nó nach bhfuil sé buan nó sealadach, cé 
acu atá nó nach bhfuil sé íoctha nó 
neamhíoctha, gan beann ar shinsearacht an 
duine sin. Aon duine atá i seilbh oifig 
reachtach ar an leibhéal náisiúnta, 
réigiúnach nó áitiúil meastar gur oifigeach 
náisiúnta é chun críche na Treorach seo.

5. ciallaíonn ‘oifigeach náisiúnta’ aon 
duine atá i seilbh oifig feidhmiúcháin, 
riaracháin nó bhreithiúnach ar an leibhéal 
náisiúnta, réigiúnach nó áitiúil, cé acu atá 
nó nach bhfuil sé ceaptha nó tofa, cé acu 
atá nó nach bhfuil sé buan nó sealadach, cé 
acu atá nó nach bhfuil sé íoctha nó 
neamhíoctha, gan beann ar shinsearacht an 
duine sin, nó aon duine a bhfuil cúraimí 
leasa phoiblí de chúram air/uirthi nó atá i 
bhfeighil seirbhís phoiblí. Aon duine atá i 
seilbh oifig reachtach ar an leibhéal 
náisiúnta, réigiúnach nó áitiúil meastar gur 
oifigeach náisiúnta é chun críche na 
Treorach seo.

Leasú 7

Togra le haghaidh Treorach
Airteagal 2 – mír 1 – pointe 6 a (nua)

Téacs arna mholadh ag an gCoimisiún Leasú

6a. Bíonn ‘coinbhleacht leasa’ ann i 
gcás ina gcuirtear as d’fheidhmiú 
oibiachtúil neamhchlaonta feidhmeanna 
aon duine eile dá dtagraítear san 
airteagal seo ar chúiseanna a bhaineann 
le cúrsaí teaghlaigh, le cúrsaí 
mothúcháin, le coibhneas polaitiúil nó 
náisiúnta, le leas pearsanta eile, bíodh sé 
díreach nó indíreach.

Leasú 8

Togra le haghaidh Treorach
Airteagal 3 – mír 1

Téacs arna mholadh ag an gCoimisiún Leasú

1. Déanfaidh na Ballstáit 
gníomhaíocht iomchuí, amhail feachtais 
faisnéise agus múscailte feasachta agus 
cláir thaighde agus oideachais, chun 
feasacht phoiblí a mhúscailt maidir le 
díobhálacht an éillithe agus chun laghdú a 
chur ar dhéanamh foriomlán cionta éillithe 
agus ar riosca an éillithe.

1. Déanfaidh na Ballstáit 
gníomhaíocht iomchuí, amhail feachtais 
faisnéise agus múscailte feasachta agus 
cláir thaighde agus oideachais, chun 
feasacht phoiblí a mhúscailt maidir le 
díobhálacht an éillithe agus maidir le 
fíorthionchar an éillithe ar bhuiséid 
phoiblí agus chun laghdú a chur ar riosca 
agus ar dhéanamh foriomlán cionta 
éillithe. 

Leasú 9

Togra le haghaidh Treorach
Airteagal 3 – mír 1 a (nua)

Téacs arna mholadh ag an gCoimisiún Leasú

1a. Déanfaidh na Ballstáit bearta 
chun oideachas ar mhaithe leis an 
ionracas poiblí a chur chun feidhme sa 
chóras scoile agus sa seomra ranga 
d’fhonn an t-éilliú a chosc.
Cuirfidh na Ballstáit deiseanna ar fáil 
d’oideoirí oiliúint speisialaithe a fháil i 
modheolaíochtaí agus i straitéisí 
oideachais frithéillithe chun a áirithiú go 
gcuirfear na cláir sin i gcrích go 
héifeachtach.

Leasú 10

Togra le haghaidh Treorach
Airteagal 3 – mír 1 b (nua)

Téacs arna mholadh ag an gCoimisiún Leasú

1b. Déanfaidh na Ballstáit na bearta is 
gá chun fabhraíocht, finíochas nó 
cairdeas fabhair a chosc in earcaíocht 
phoiblí agus i nósanna imeachta 
riaracháin, agus chun a áirithiú go 
ndéanfaidh gach próiseas poiblí 
acmhainní daonna a ndícheall chun cur 

chuige córasach a fhorbairt a bheidh 
bunaithe ar an méid seo a leanas: rioscaí 
a d’fhéadfadh a bheith ann a aimsiú; 
sásraí láidre coisctheacha a bhunú; a 
áirithiú go ndéantar beartais a 
chomhlíonadh, go ndéantar mí-iompar a 
thuairisciú agus pionós a ghearradh ina 
leith.

Leasú 11

Togra le haghaidh Treorach
Airteagal 3 – mír 2

Téacs arna mholadh ag an gCoimisiún Leasú

2. Déanfaidh na Ballstáit bearta chun 
an leibhéal is airde trédhearcacht agus 
cuntasacht sa riarachán poiblí agus sa 
chinnteoireacht phoiblí a áirithiú d’fhonn 
an t-éilliú a chosc.

2. Déanfaidh na Ballstáit bearta chun 
an leibhéal is airde ionracas, trédhearcacht 
agus cuntasacht sa riarachán poiblí agus sa 
chinnteoireacht phoiblí a áirithiú, á áirithiú 
go gcuirtear na saoránaigh ar an eolas go 
leordhóthanach, d’fhonn an t-éilliú a 
chosc, go háirithe trí straitéisí náisiúnta 
frithéillithe a fhorbairt i gcomhairle leis 
na sainchomhlachtaí ábhartha dá 
dtagraítear in Airteagal 4.

Leasú 12

Togra le haghaidh Treorach
Airteagal 3 – mír 2 a (nua)

Téacs arna mholadh ag an gCoimisiún Leasú

2a. Cuirfidh na Ballstáit an caighdeán 
is airde trédhearcacht chun feidhme 
maidir le próisis soláthair phoiblí, ag 
bunú nósanna imeachta tairisceana atá 
oscailte, iomaíoch, agus ina bhfuil 
rialacha soláthair atá soiléir agus 
caighdeánaithe agus atá inrochtana ag na 
geallsealbhóirí uile. Ba cheart na 
nósanna imeachta soláthair phoiblí a 
threorú trí chórais ríomhsholáthair, beart 
a mbeadh de thoradh air go mbeadh na 
próisis níos trédhearcaí agus níos 
cuntasaí. Déanfaidh na Ballstáit bearta 

chun an fhaisnéis uile a fhoilsiú ar líne, 
idir fhógraí tairisceana, dhámhachtainí 
conartha agus shonraí na gconarthaí 
arna ndámhachtain. Déanfaidh na 
Ballstáit iniúchtaí rialta ar na 
gníomhaíochtaí soláthair phoiblí chun 
neamhrialtachtaí agus mí-iompar a 
d’fhéadfadh a bheith ina gcalaois agus 
ina n-éilliú a bhrath.

Leasú 13

Togra le haghaidh Treorach
 Airteagal 3 – mír 2 b (nua)

Téacs arna mholadh ag an gCoimisiún Leasú

2a. Déanfaidh na Ballstáit bearta 
chun cultúr láidir seirbhíse poiblí a 
chruthú, bunaithe ar ionracas, ar 
thrédhearcacht agus ar chuntasacht, lena 
n-áirithítear go dtugtar luach saothair 
leordhóthanach d’oifigigh náisiúnta, go 
bhfuil an fhaisnéis, an oiliúint agus an 
tacaíocht iomchuí acu chun déileáil leis 
na caighdeáin ghairmiúla mhéadaithe 
agus leis na cúraimí maidir lena sainordú 
a chur chun feidhme, agus go bhfuil siad 
ar an eolas faoi chásanna coinbhleachta 
leasa agus faoi rioscaí an éillithe agus 
coireanna airgeadais agus eacnamaíocha.
Ina theannta sin, bunóidh na Ballstáit 
oiliúint shonrach frithéillithe d’oifigigh, 
meastóirí agus conraitheoirí soláthair 
phoiblí.

Leasú 14

Togra le haghaidh Treorach
 Airteagal 3 – mír 3 a (nua)

Téacs arna mholadh ag an gCoimisiún Leasú

3a. Déanfaidh na Ballstáit na bearta is 
gá chun digitiú a dhéanamh ar gach gné 
de chosc an éillithe a chumhdaítear leis 

an airteagal seo agus chun a áirithiú go 
ndéantar faisnéis ábhartha, go háirithe 
maidir le beartais frithéillithe agus maidir 
leis an gcreat dlíthiúil frithéillithe, a 
scaipeadh trí bhíthin foilsiú a bhfuil 
rochtain dhigiteach air ar bhunachair 
sonraí idir-inoibritheacha atá oscailte do 
dhaoine aonair agus d’eintitis a 
bhféadfadh a ngníomhaíocht a bheith 
rannpháirteach i scéim éillithe.
Ina theannta sin, déanfaidh na Ballstáit 
na bearta is gá chun a áirithiú go bhfuil 
rochtain oscailte ann ar fhaisnéis atá 
chun leasa an phobail, trí bhíthin foilsiú a 
bhfuil rochtain dhigiteach air ar 
bhunachair sonraí idir-inoibritheacha, trí 
shonraí a chur ar fáil go tráthúil, i 
bhformáid chaighdeánaithe mheaisín-
inléite, atá in-íoslódáilte ar an mórchóir.
Déanfar na bunachair sonraí a dhearadh 
chun córas faisnéise níos aontaithe agus 
níos idir-inoibrithí a chruthú ar leibhéal 
an Aontais, lena bhféadfar na sonraí a 
chur i gcomparáid, a chros-seiceáil agus a 
chomhiomlánú. An fhaisnéis a bheidh 
inrochtana tríd an gcainéal digiteach, 
beidh sí oiriúnach lena húsáid go 
dlisteanach.

Leasú 15

Togra le haghaidh Treorach
 Airteagal 3 – mír 3 b (nua)

Téacs arna mholadh ag an gCoimisiún Leasú

3b. Glacfaidh na Ballstáit 
rialacha éifeachtacha lena rialaítear, i 
gcás inarb iomchuí, idirghníomhaíochtaí 
idir an earnáil phríobháideach agus an 
earnáil phoiblí amhail: doirse 
imrothlacha agus ionadaíocht sainleasa a 
rialáil, forfheidhmiú tréimhsí marana, 
nach féidir, lena linn, le hiaroifigigh 
phoiblí dul i mbun gníomhaíochtaí lena 
bhféadfaí leas a bhaint as na poist nó as 
na caidrimh a bhí acu roimhe sin; rialáil 

ar ghníomhaíochtaí brústocaireachta na 
n-eagraíochtaí go léir atá ag gabháil 
d’ionadaíocht leasa, trí chlárú i gcláir 
thrédhearcachta a chur ar bhonn 
éigeantach.

Leasú 16

Togra le haghaidh Treorach
Airteagal 3 – mír 4 – an chuid réamhráiteach

Téacs arna mholadh ag an gCoimisiún Leasú

4. Glacfaidh na Ballstáit bearta 
cuimsitheacha agus cothrom le dáta chun 
an t-éilliú a chosc san earnáil phoiblí agus 
san earnáil phríobháideach araon, arna n-
oiriúnú do na rioscaí sonracha a bhaineann 
le réimse gníomhaíochta. Leis na bearta sin 
áireofar ar a laghad gníomhaíochtaí chun 
an t-ionracas a neartú agus deiseanna ar 
éilliú a chosc i measc:

4. Glacfaidh na Ballstáit bearta 
cuimsitheacha agus cothrom le dáta chun 
an t-éilliú a chosc san earnáil phoiblí agus 
san earnáil phríobháideach araon, arna n-
oiriúnú do na rioscaí sonracha a bhaineann 
le réimse gníomhaíochta. Leis na bearta sin 
áireofar ar a laghad gníomhaíochtaí chun 
an choireacht eagraithe nó coireacht 
thromchúiseach eile a aimsiú agus a 
chomhrac agus chun an t-ionracas a 
neartú agus deiseanna ar éilliú a chosc i 
measc:

Leasú 17

Togra le haghaidh Treorach
Airteagal 3 – mír 4 – pointe b

Téacs arna mholadh ag an gCoimisiún Leasú

(b) comhaltaí de na húdaráis 
forfheidhmithe dlí agus de na breithiúna, 
lena n-áirítear bearta a bhaineann lena 
gceapachán agus lena n-iompar, agus trí 
luach saothair leordhóthanach agus scálaí 
pá cothromasacha a áirithiú.

(b) comhaltaí de na húdaráis 
forfheidhmithe dlí, de na 
gníomhaireachtaí faisnéise agus de na 
breithiúna, lena n-áirítear bearta a 
bhaineann lena gceapachán agus lena n-
iompar, agus trí luach saothair 
leordhóthanach agus scálaí pá 
cothromasacha a áirithiú.

Leasú 18

Togra le haghaidh Treorach
 Airteagal 3 – mír 5 a (nua)

Téacs arna mholadh ag an gCoimisiún Leasú

5a. In aon chás agus gan beann ar an 
leibhéal riosca, déanfaidh na Ballstáit 
sraith íosta beart a ghlacadh nó a 
thabhairt cothrom le dáta, lena n-áirítear:
(i) beartas maidir le bronntanais agus 
siamsaíocht;
(ii) rialacha éifeachtacha maidir le 
nochtadh agus bainistiú coinbhleachtaí 
leasa san earnáil phoiblí, lena n-áirítear 
nós imeachta d’oifigigh phoiblí chun iad 
féin a scaoileadh ó pháirt a ghlacadh sa 
nós imeachta i staideanna coinbhleachta 
leasa agus smachtbhannaí as ucht 
mainneachtain na staideanna sin a 
thuairisciú;
(iii) rialacha éifeachtacha maidir le 
sócmhainní, ioncam agus leas airgeadais 
oifigeach poiblí a nochtadh agus a fhíorú, 
agus smachtbhannaí á mbunú as ucht 
mainneachtain sócmhainní nó leasanna 
substaintiúla a thuairisciú; agus
(iv) córas tuairiscithe éillithe atá 
inrochtana go héasca agus curtha in iúl 
go leordhóthanach don phobal.
Féadfar an córas tuairiscithe a nascadh le 
beartas sceithireachta níos leithne nó trí 
chainéil inmheánacha agus seachtracha 
tuairiscithe atá soiléir a leagan síos lenar 
féidir rúndacht a ráthú do sceithirí san 
earnáil phoiblí agus san earnáil 
phríobháideach araon, agus chun 
leasanna airgeadais an Aontais a chosaint 
freisin.
Tá sé beartaithe gurb éard a bheidh sa 
mheasúnú riosca ar éilliú faoin mír seo 
an próiseas leanúnach agus córasach 
chun cásanna a bhféadfadh éilliú a 
bheith mar thoradh orthu a aimsiú, a 
anailísiú, a mheas, a chur in ord 
tosaíochta, a rialú agus a chur faoi 
fhaireachán. Agus an measúnú sin á 
dhéanamh acu, cuirfidh na Ballstáit i 
gcuntas, go háirithe, an Tuarascáil 

bhliantúil ón gCoimisiúin maidir leis an 
Smacht Reachta.

Leasú 19

Togra le haghaidh Treorach
Airteagal 3 – mír 6

Téacs arna mholadh ag an gCoimisiún Leasú

6. I gcás inarb iomchuí, déanfaidh na 
Ballstáit bearta chun rannpháirtíocht na 
sochaí sibhialta, eagraíochtaí 
neamhrialtasacha agus eagraíochtaí 
pobalbhunaithe i ngníomhaíochtaí 
frithéillithe a chur chun cinn.

6. Déanfaidh na Ballstáit bearta chun 
rannpháirtíocht na sochaí sibhialta, 
eagraíochtaí neamhrialtasacha agus 
eagraíochtaí pobalbhunaithe i 
ngníomhaíochtaí frithéillithe a chur chun 
cinn trí na sásraí tuairiscithe atá ar fáil a 
chur chun cinn agus trí phoiblíocht a 
dhéanamh ar chearta a bhaineann le 
cosaint daoine a thuairiscíonn sáruithe ar 
dhlí an Aontais.

Leasú 20

Togra le haghaidh Treorach
Airteagal 3 – mír 6 a (nua)

Téacs arna mholadh ag an gCoimisiún Leasú

6a. Cuirfidh na Ballstáit chun 
feidhme dlíthe lena gcosnaítear sceithirí a 
thuairiscíonn éilliú nó éagóiritheoireacht, 
ag áirithiú a sábháilteachta agus ag cosc 
frithbheartaíochta; ag bunú sásraí 
tuairiscithe rúnda trínar féidir le finnéithe 
nó le híospartaigh an éillithe faisnéis a 
nochtadh trí chainéil shlána.

Leasú 21

Togra le haghaidh Treorach
Airteagal 3 – mír 6 b (nua)

Téacs arna mholadh ag an gCoimisiún Leasú

6a. Ba cheart do na Ballstáit gach 
beart is gá a dhéanamh chun iolrachas na 
meán agus saoirse na meán a chur chun 
cinn agus chun spás cumasúcháin a 
ráthú d’iriseoirí;

Leasú 22

Togra le haghaidh Treorach
Airteagal 7 – mír 1 – pointe a

Téacs arna mholadh ag an gCoimisiún Leasú

(a) buntáiste d’aon chineál a ghealladh, 
a thairiscint nó a thabhairt, go díreach nó 
trí idirghabhálaí, d’oifigeach poiblí le 
haghaidh an oifigigh sin nó le haghaidh tríú 
páirtí chun go ngníomhóidh an t-oifigeach 
poiblí nó go staonfaidh sé ó ghníomhú i 
gcomhréir lena dhualgas nó i bhfeidhmiú 
fheidhmeanna an oifigigh sin 
(breabaireacht ghníomhach);

(a) buntáiste d’aon chineál a ghealladh, 
a thairiscint nó a thabhairt, go díreach nó 
trí idirghabhálaí, d’oifigeach poiblí le 
haghaidh an oifigigh sin nó le haghaidh tríú 
páirtí chun go ngníomhóidh an t-oifigeach 
poiblí nó go staonfaidh sé ó ghníomhú i 
gcomhréir lena dhualgas nó i bhfeidhmiú 
fheidhmeanna an oifigigh sin, nó chun go 
ngníomhóidh sé lasmuigh dá chuid 
cumhachtaí (breabaireacht ghníomhach);

Leasú 23

Togra le haghaidh Treorach
Airteagal 7 – mír 1 – pointe b

Téacs arna mholadh ag an gCoimisiún Leasú

(b) buntáiste d’aon chineál a bheith 
iarrtha nó faighte ag oifigeach poiblí, go 
díreach nó trí idirghabhálaí, nó gealladh 
buntáiste den sórt sin le haghaidh an 
oifigigh sin nó le haghaidh tríú páirtí, chun 
go ngníomhóidh an t-oifigeach poiblí nó go 
staonfaidh sé ó ghníomhú i gcomhréir lena 
dhualgas nó i bhfeidhmiú fheidhmeanna an 
oifigigh sin (breabaireacht éighníomhach).

(b) buntáiste d’aon chineál a bheith 
iarrtha nó faighte ag oifigeach poiblí, go 
díreach nó trí idirghabhálaí, nó gealladh 
buntáiste den sórt sin le haghaidh an 
oifigigh sin nó le haghaidh tríú páirtí, chun 
go ngníomhóidh an t-oifigeach poiblí nó go 
staonfaidh sé ó ghníomhú i gcomhréir lena 
dhualgas nó i bhfeidhmiú fheidhmeanna an 
oifigigh sin, nó chun go ngníomhóidh sé 
lasmuigh dá chuid cumhachtaí 
(breabaireacht éighníomhach).

Leasú 24

Togra le haghaidh Treorach

Airteagal 15 – mír 4 – pointe f a (nua)

Téacs arna mholadh ag an gCoimisiún Leasú

(fa) Nuair a chiontófar oifigeach 
náisiúnta i gcion coiriúil faoin Treoir seo, 
beidh an ciontú ag na húdaráis 
bhreithiúnacha náisiúnta ina chionsiocair 
le measúnú cuimsitheach ar rachmas 
iomlán an oifigigh sin, a gharghaolta 
agus a chomhpháirtithe. Cuimseofar 
faoin measúnú sin gach sócmhainn 
airgeadais agus gach maoin 
shochorraithe agus dhochorraithe chun a 
chinneadh an dtagann an rachmas atá i 
seilbh an oifigigh, na ngaolta nó na 
gcomhpháirtithe leis an ioncam a 
thuairiscigh na daoine sin go hoifigiúil. I 
gcásanna ina bhfuil difríocht shuntasach 
idir an t-ioncam a tuairiscíodh agus na 
sócmhainní iarbhír atá i seilbh an 
oifigigh náisiúnta nó na ndaoine a 
bhaineann leis/léi, tionscnóidh na 
húdaráis inniúla náisiúnta imscrúdú ar 
leithligh ar an ábhar. Má léirítear leis an 
imscrúdú ar leithligh sin gur rachmas 
gan mhíniú iad na sócmhainní atá i gceist 
nó gur fáltais ó ghníomhaíochtaí 
aindleathacha iad, ba cheart na 
sócmhainní sin a bheith faoi réir a n-
urghabhála agus a gcoigistithe ag na 
húdaráis náisiúnta.

Leasú 25

Togra le haghaidh Treorach
 Airteagal 24 – mír 1

Téacs arna mholadh ag an gCoimisiún Leasú

Gan dochar do na rialacha maidir le 
comhar trasteorann agus cúnamh dlí 
frithpháirteach in ábhair choiriúla, maidir 
le húdaráis na mBallstát, Europol, 
Eurojust, Oifig an Ionchúisitheora Phoiblí 
Eorpaigh, an Oifig Eorpach Frith-
Chalaoise (OLAF) agus an Coimisiún, 
rachaidh siad i gcomhar le chéile, laistigh 

Gan dochar do na rialacha maidir le 
comhar trasteorann agus cúnamh dlí 
frithpháirteach in ábhair choiriúla, maidir 
le húdaráis na mBallstát, lena n-áirítear na 
sainchomhlachtaí dá dtagraítear in 
Airteagal 4, Europol, Eurojust, Oifig an 
Ionchúisitheora Phoiblí Eorpaigh, an Oifig 
Eorpach Frith-Chalaoise (OLAF) agus an 

dá n-inniúlachtaí faoi seach, sa chomhrac 
in aghaidh na gcionta coiriúla dá 
dtagraítear sa Treoir seo. Chuige sin, i 
gcás inarb iomchuí, soláthróidh Europol, 
Eurojust, Oifig an Ionchúisitheora 
Phoiblí Eorpaigh, an Oifig Eorpach 
Frith-Chalaoise (OLAF) agus an 
Coimisiún cúnamh teicniúil agus 
oibríochtúil i gcomhréir lena sainorduithe 
faoi seach chun comhordú imscrúduithe 
agus ionchúiseamh de chuid na n-údarás 
inniúil a éascú.

Coimisiún, rachaidh siad i gcomhar le 
chéile, laistigh dá n-inniúlachtaí faoi seach, 
sa chomhrac in aghaidh na gcionta coiriúla 
dá dtagraítear sa Treoir seo.

Leasú 26

Togra le haghaidh Treorach
 Airteagal 24 – mír 1 a (nua)

Téacs arna mholadh ag an gCoimisiún Leasú

Agus an cuspóir sin á shaothrú acu, 
soláthróidh Europol, Eurojust, Oifig an 
Ionchúisitheora Phoiblí Eorpaigh, an 
Oifig Eorpach Frith-Chalaoise (OLAF) 
agus an Coimisiún cúnamh teicniúil agus 
oibríochtúil i gcomhréir lena sainorduithe 
faoi seach chun comhordú imscrúduithe 
agus ionchúiseamh de chuid na n-údarás 
inniúil a éascú.

Leasú 27

Togra le haghaidh Treorach
 Airteagal 24 – mír 1 b (nua)

Téacs arna mholadh ag an gCoimisiún Leasú

Chun é sin a dhéanamh, ráthófar bailiú 
agus comhroinnt éifeachtach sonraí i 
measc na n-údarás uile lena mbaineann, 
lena n-áirítear próiseáil thapa iarrataí ar 
rochtain ó sheirbhísí imscrúdaithe 
Ballstáit.

Leasú 28

Togra le haghaidh Treorach

 Airteagal 24 – mír 1 c (nua)

Téacs arna mholadh ag an gCoimisiún Leasú

Áiritheoidh na heintitis dá dtagraítear san 
airteagal seo go seachnófar dúbláil.

Leasú 29

Togra le haghaidh Treorach
 Airteagal 24 – mír 1 d (nua)

Téacs arna mholadh ag an gCoimisiún Leasú

I gcás inarb iomchuí, déanfar na 
socruithe oibre arna mbunú faoi 
Chaibidil X de Rialacháin 
(AE) 2017/1939 ón gComhairle an 
12 Deireadh Fómhair 2017 lena gcuirtear 
chun feidhme comhar feabhsaithe maidir 
le bunú Oifig an Ionchúisitheora Phoiblí 
Eorpaigh (‘OIPE’) a leasú dá réir sin.

Leasú 30

Togra le haghaidh Treorach
 Airteagal 24 – mír 1 e (nua)

Téacs arna mholadh ag an gCoimisiún Leasú

Déanfaidh Europol, Eurojust, OIPE agus 
OLAF agus an Coimisiún torthaí an 
chomhair arna bhunú faoin bhforáil seo 
a thuairisciú, gan dochar dá n-oibleagáid 
discréide agus rúndachta a mhéid a 
bhaineann le cásanna aonair agus sonraí 
pearsanta, i roinn shonrach dá 
dtuarascálacha bliantúla chuig 
Parlaimint na hEorpa agus chuig an 
gComhairle.

Leasú 31

Togra le haghaidh Treorach
Airteagal 24 – mír 1 f (nua)

Téacs arna mholadh ag an gCoimisiún Leasú

Déanfaidh na heintitis dá dtagraítear sa 
chéad mhír gach iarracht is gá chun 
gníomhaíochtaí comhpháirteacha a 
dhéanamh agus chun rannchuidiú le 
ceapadh agus cur chun feidhme bheartais 
earnála agus chláir chaiteachais an 
Aontais, agus sa phróiseas um 
ghníomhaíocht sheachtrach agus um 
méadú, d’fhonn forbairt a dhéanamh ar 
chultúr comhchoiteann frithéillithe atá 
bunaithe ar chur chuige uile-Aontais.

IARSCRÍBHINN: LIOSTA DE NA HEINTITIS NÓ DE NA DAOINE
ÓNA BHFUAIR AN RAPÓIRTÉIR DON TUAIRIM IONCHUR

Déantar an liosta seo a leanas a tharraingt suas faoi fhreagracht eisiach an rapóirtéara don tuairim. 

Fuair an rapóirtéir ionchur ó na heintitis nó na daoine seo a leanas le linn don [dréacht-tuairim/tuairim 

a bheith á hullmhú, go dtí go nglacfar sa choiste í]:

Eintiteas agus/nó 
duine

Dearbhaíonn an Rapóirtéir nach bhfuair sí ionchur ó aon eintiteas ná ó aon duine.

